
Cov kev cai lij choj fab kev saib xyuas mob nkeeg hauv 
California yuav pov thaiv koj tej kev muaj cai muaj tus 
neeg txhais lus kho mob.

Tej kev muaj cai muaj neeg txhais 
lus txhua zaus koj kuaj mob:

• Koj muaj cai muaj neeg txhais lus kho mob  thaum 
koj mus cuag koj tus kws kho mob lossis kws paub 
tshwj xeeb.

• Koj kuj tseem muaj cai muaj neeg txhais lus thaum koj 
tham nrog koj tus menyuam tus kws kho mob.

• Hais kom muaj neeg txhais lus thaum koj tau ib qho 
kev pab cuam twg, xws li lab tests, kev kuaj mob, lossis 
kev muab lus sab laj.

• Hais kom muaj neeg txhais lus taum koj hu xov tooj 
teem caij ntsib kws kho mob.

• Cov kev pab cuam txhais lus tej zaum kuj yuav raug 
muab rau uas yog cia tus neeg txhais lus tuaj kiag 
lossis hu xov tooj nrog tham- lossis tham hauv koos 
pis tawj (video-conferencing).

• Cov chaw faj seeb kev mob nkeeg tsis tuaj yeem hais 
kom koj tham cov nqi pab cuam txhais lus.

• Cov tsev kho mob yuav tsum muaj neeg txhais lus 24 
xuab moo txhua hnub. 

Tus neeg txhais lus kho mob yog 
li cas?

• Tus neeg txhais lus kho mob yuav tham koj hom lus 
thiab lus Askiv.

• Cov neeg txhais lus kho mob raug cob qhia los txhais 
tej lus kho mob kom yog yog. 

• Yuav tsum muaj cov neeg txhais lus kho mob, raws li 
txoj cai hais tseg, kom tuav koj tej xov xwm ntiag tug.

Tej kev muaj cai txog xov xwm uas 
sau ua koj tus kheej hom lus:

Cov chaw faj seeb kev mob nkeeg yuav tsum muaj cov 
khoom siv sau ua ntau ntau hom lus. Cov khoom siv no 
yuav xam muaj:  

• Cov cai thiab ntaub ntawv cog lus haujlwm ntawm 
chaw faj seeb. 

• Cov ntaub ntawv ceeb toom txog cov kev hloov koj 
qhov chaw faj seeb. 

• Cov ntaub ntawv uas hais tias lub chaw faj seeb yuav 
tsis duav txog kev pab cuam uas koj xav tau (tsab 
ntawv tsis lees).

• Daim foos tsis txaus siab thiab daim foos hais mus rau 
txheej siab rau siv yog hais tias koj muaj teeb meem 
nrog koj qhov chaw faj seeb.

Yog hais tias tej khoom siv uas sau tseg ntawv tsis muaj ua 
koj hom lus, ces hais koj tus neeg txhais lus los pab.

Kev muaj cai muaj neeg txhais lus 
yog hais tias koj lag ntseg lossis 
hnov lus tsis zoo:

Koj muaj txoj cai muaj neeg txhais lus piav tes. Kev cai lij 
choj  ntawm California thiab Tsab Cai Cov Neeg Asmesliscas 
Tsis Taus (Americans with Disabilities Act) ntawm tsoom 
fwv yuav pov thaiv qhov kev ncaj cees no.

Thaum koj tus menyuam mob, koj yuav tsum tau nkag siab txog 
nws tej kev saib xyuas. Thaum Mariana hu xov tooj nrog nws tus 
txhais tus kws kho mob tham, nws hais kom muaj neeg txhais lus.   

Kev Hloov ntawm Kev Saib Xyuas Mob Nkeeg 
hauv California:Nws Muaj Txiaj Ntsig Li Cas rau Koj
KOJ TEJ KEV MUAJ CAI MUAJ NEEG 
TXHAIS LUS

Medi-Cal thiab Medicare puas muab neeg 
txhais lus?
Muab. Cov chaw faj seeb kev mob nkeeg thiab cov neeg 
saib xyuas mob nkeeg hauv Medicare thiab Medi-Cal yuav 
tsum muab neeg txhais lus. Medi-Cal yuav muab xov xwm 
ua 13 hom lus.   

Puas yog tag nrho txhua cov chaw faj 
seeb kev mob nkeeg yuav tsum muab 
neeg txhais lus?
Cov chaw faj seeb kev mob nkeeg feem ntau yuav tsum 
muab neeg txhais lus. Cov chaw faj seeb kev tuav pov hwm 
tus kheej yuav tsis muab. Yog hais tias koj ua haujlwm nrog 
ib tug tswv haujlwm loj, ces nug seb koj qhov chaw faj seeb 
puas yog kev tuav pov hwm tus kheej.        

Kuv puas tuaj yeem thov kuv tseg neeg 
tuaj txhais lus rau kuv?
Koj tus yeem coj neeg txheeb ze lossis phooj ywg nrog koj 
txhawm rau kev pab, tab sis koj kuj tseem tuaj yeem muaj 
neeg txhais lus tau thiab. Tej phooj ywg lossis neeg txheeb 
ze kuj yuav txhais lus tau tsis raug pes tsawg thiab tej zaum 
koj xav kom tsis pub lwm tus paub txog koj li kev saib 
xyuas mob. Txhob siv menyuam yaus los txhais lus.

Kuv raug hais kom kos npe rau daim 
foos, tab sis kuv tsis paub nyeem nws. 
Kuv tsim nyog ua li cas?
Nug daim foos uas ua koj hom lus. Lossis hais kom tus 
neeg txhais lus los txhais rau koj. 

Nug koj li chaw faj seeb 
kev mob nkeeg.

• Hais kom koj qhov chaw faj seeb kev mob nkeeg 
khaws koj li kev thov neeg txhais lus cia hauv 
koj phau cia ntaub ntawv.

• Nug txog daim ntawv teev npe kws kho mob tus 
uas tham tau koj hom lus.

• Nug txog cov tsev kho mob me (clinic) uas muaj 
cov neeg ua haujlwm ntawm chaw ua haujlwm 
thiab neeg ua haujlwm tu mob tus uas tham tau 

koj hom lus.  

Nug txhua tus kws kho mob lub 
chaw ua haujlwm.

• Hais kom koj tus kws kho mob khaws koj tej 
lus thov neeg txhais lus cia hauv koj daim duab 
qhia (chart).

• Hais kom muaj neeg txhais lus thaum koj teem 
caij ntsib kws kho mob.

• Nug txog tej xov xwm uas sau ua koj hom lus, 
xws li daim foos txaus siab thiab cov ntaub 
ntawv uas qhia koj txog kev npaj txog kuaj mob 

lossis phais mob.  

Nug koj lub tsev muag tshuaj.

• Nug txog tej xov xwm uas ua koj hom lus. Qee 
cov tsev muag tshuaj tuaj yeem muab tau tej no.

• Hais kom lub tsev muag tshuaj khaws koj li kev 

thov hom lus cia hauv koj phau ntaub ntawv.

Mus rau OPA.ca.gov txhawm rau saib 
vis dis aus hais txog koj tej kev muaj 
cai muaj neeg txhais lus.

